
Viðvíkjandi løgtingsfyrispurningi um skerjing av løgregluni kring landið

Landsstýrismaðurin í innlendismálum, Jógvan við Keldu, hevur frá løgtingskvinnuni Heidi Petersen fingið ein skrivligan fyrispurning um skerjing av løgregluni kring landið. Avrit av fyrispurninginum er viðlagt.

Í viðmerkingunum til fyrispurningin stendur, at tað er komið fram í bløðunum, at danska løgreglan hevur ætlanir um at niðurleggja sýslumansstarvið í Vestmanna og skerja løgregluna í Vágunum.

Vegna landsstýrismannin verður heitt á Føroya Landfúta um at greiða frá hesum máli.

Landsstýrismaðurin ynskir m.a. at fáa útgreinað:

· um arbeitt verður við broytingum í løgregluni í Føroyum

· hvør myndugleiki hevur sett arbeiðið í verk, og hvør myndugleiki arbeiðir við málinum

· hvørji høvuðsendamál og orsøkir eru aftan fyri ætlanirnar um broytingar í løgregluni

· um arbeitt verður við at skerja løgregluna í Vágum

· um arbeitt verður við at niðurleggja sýslumansstarvið í Vestmanna

· um fútin kann upplýsa, hvat kemur ístaðin fyri evt. niðurløgd, skerd ella flutt embæti

· um fútin metir, at uppgávurnar hjá sýslumonnum skulu varðveitast í nærumhvørvinum, ella um fútin metir, at hesar uppgávur kunnu røkjast betur á annan hátt

Fyrispurningurin skal svarast í seinasta lagi tann 6. mai 2004 og biðið verður tí um svar frá fútanum í seinasta lagi tann 30. apríl 2004.

Vinaliga

Rúni Joensen

aðalstjóri

